ხელშეკრულება # ___________________________________

ქ. თბილისი                                                                             -- ოქტომბერი 2024 წელი 


სს „ბანკი ქართუ“  (შემდგომ „მყიდველი“) წარმოდგენილი  მისი ???????????????? დირექტორის, ?????????????????????????????? სახით,  ერთი  მხრივ  და შპს „????????????????“  (შემდგომ „გამყიდველი“) წარმოდგენილი მისი ??????????????? დირექტორის ????????????????? სახით, მეორე მხრივ, ვდებთ წინამდებარე ხელშეკრულებას შემდეგზე:

1. ხელშეკრულების საგანი
1.1. ხელშეკრულების პირობების შესაბამისად, გამყიდველი მიაწოდებს მყიდველს ამ უკანასკნელის დანართი #1-ით გათვალისწინებულ ტექნიკას.  
1.2.   გამყიდველი ადასტურებს, რომ მის მიერ ნასყიდობის საგნის რეალიზაცია ხორციელდება ჩვეულებრივი სამეწარმეო საქმიანობის ფარგლებში.

2. ნასყიდობის საგნის ღირებულება
2.1. #1 დანართში ნასყიდობის საგანთან (მახასიათებლები) ერთად გათვალისწინებულია მისი ერთეულის ღირებულებაც, რომელიც ჯამურად შეადგენს ??????????? ლარს 
2.2. ნასყიდობის საგნის როგორც ერთეულის ასევე საერთო ღირებულება მოიცავს საქართველოს მოქმედი კანონმდებლობით დადგენილ ყველა გადასახადს, ასევე, სს ,,ბანკი ქართუს“ სათაო ოფისში (ქ. თბილისი, ი. ჭავჭავაძის #39ა)   ტრანსპორტირების (მიწოდების) ღირებულებას. 
2.3. იმ შემთხვევაში თუ, გამყიდველი მოითხოვს წინამდებარე ხელშეკრულების #1 დანართით განსაზღვრული ფასების გაზრდას და უარს განაცხადებს ნასყიდობის საგნის მიწოდებაზე წინამდებარე ხელშეკრულებით დადგენილი ფასებით, მყიდველი უფლებამოსილია, ცალმხრივად დამატებითი ვადის დაწესებისა და გაფრთხილების გარეშე შეწყვიტოს ხელშეკრულება და დააკისროს გამყიდველს პირგასამტეხლო - 5000 (ხუთიათასი) ლარის ოდენობით.

3. ნასყიდობის საგნის მიღება-ჩაბარება
3.1. ნასყიდობის საგანი მყიდველის მხრიდან ჩაითვლება მიღებულად მხოლოდ მისი დანიშნულების ადგილზე ტრანსპორტირებისა და მხარეთა შორის მიღება-ჩაბარების აქტის გაფორმების შემდეგ. ყოველგვარი რისკი ნასყიდობის საგნის მყიდველისათვის მიწოდებამდე ეკუთვნის გამყიდველს.

4. მიწოდების ვადა, ადგილი და პირობები
4.1. გამყიდველის მიერ ნასყიდობის საგნის მოთხოვნილი რაოდენობის და სახეობების შესაბამისად მყიდველისათვის მიწოდება  უნდა განხორცილდეს, ბანკის სათაო ოფისში ხელშეკრულების დანართი #1-ით გათვალისიწნებულ ვადებში, ფასი უნდა იყოს საბოლოო და მოიცავდეს საქართველოს მოქმედი კანონმდებლობით დადგენილ ყველა გადასახადს მათ შორის ბანკის სათაო ოფისში (ქ. თბილისი, ი. ჭავჭავაძის #39ა) ტრანსპორტირების გადასახადს. 
4.2. საქონელი უნდა იყოს ჯეროვანი ხარისხის და შეესაბამებოდეს მყიდველის მოთხოვნებს.
4.3. საქონლის მიწოდება უნდა განხორციელდეს ხელშეკრულების დადებიდან ?????????????? განმავლობაში. მხარეებს შორის ინფორმაციის მიმოცვლა ხორციელდება ელ. ფოსტის მეშვეობით. გამყიდველის ელ. ფოსტის მისამართია - ????????????????, ხოლო მყიდველის  ?????????????????
5. მხარეთა უფლება-მოვალეობანი
5.1. გამყიდველი ვალდებულია:
5.1.1  დადგენილ ვადებში მიაწოდოს მყიდველს ხელშეკრულებით გათვალისწინებული უფლებრივად და ნივთობრივად უნაკლო, გამყიდველის მოთხოვნის შესაბამისი ნასყიდობის საგანი, ხელშეკრულებით დადგენილი პირობების შესაბამისად.
5.1.2 გადასცეს მყიდველს მისი მოთხოვნის შესაბამისი რაოდენობისა და სახეობის ნასყიდობის საგანი.
5.1.3 მყიდველის წინასწარი წერილობითი თანხმობის გარეშე, არც მთლიანად და არც ნაწილობრივ არ გადასცეს სხვას  მოცემული ხელშეკრულებით გათვალისწინებული თავისი ვალდებულებები. 
5.2. მყიდველი ვალდებულია:
5.2.1.  გადაუხადოს გამყიდველს ანაზღაურება ხელშეკრულებით გათვალისწინებული ნასყიდობის საგნის მიწოდებისათვის ხელშეკრულების პირობების შესაბამისად.
5.3. მყიდველი უფლებამოსილია:
5.3.1. მოითხოვოს გამყიდველისაგან ხელშეკრულებით გათვალისწინებული პირობების დაცვა.
5.3.2. არ მიიღოს, არ ჩაიბაროს წუნდებული, მოთხოვნილ მახასიათებლებთან შეუსაბამო ან/და ნებისმიერი სახის ნივთობრივი ნაკლის მქონე ნასყიდობის საგანი, წერილობით განუსაზღვროს გამყიდველს ვადა ნაკლის მქონე ნასყიდობის საგნის ახლით შესაცვლელად გამყიდველის ხარჯებით.
5.3.3. გამყიდველთან დაკავშირებული ნებისმიერი ინფორმაცია/დოკუმენტი მიაწოდოს გარე აუდიტორს, რომელიც მყიდველს უწევს პროფესიულ მომსახურებას.
5.4. გამყიდველი უფლებამოსილია:
5.4.1. მოითხოვოს ანაზღაურება ხელშეკრულების პირობების შესაბამისად, ხოლო მიწოდებული ნასყიდობის საგნის ანაზღაურებისათვის დადგენილი ვადის 15 კალენდარული დღით გადაცილების შემთხვევაში, 5 (ხუთი) კალენდარული დღით ადრე წერილობითი შეტყობინების შემდეგ შეწყვიტოს ხელშეკრულება. გარდა ისეთი შემთხვევისა, როცა გადახდა არ ხორცილდება იმ მიზეზით, რომ მხარეთა შორის თანხის ოდენობა ან/და გადახდის პირობები გახდა სადაო.
6. გარანტია
6.1. გამყიდველი იძლევა გარანტიას, რომ მყიდველისათვის მიწოდებული ნასყიდობის საგანი იქნება ხარისხიანი, და სრულად შეესაბამება ხელშეკრულების დანართი 1-ით განსაზღვრულ პარამეტრებს.
6.2. ნასყიდობის საგანზე საგარანტიო პირობები ვრცელდება დანართი #1-ის შესაბამისად.
6.3. ნასყიდობის საგნის მიღების შემდგომ გამოვლენილი დეფექტის ან/და მოწოდებული პროდუქციის შეუსაბამობის დადგენის შემთხვევაში, თუ მოწოდებული პროდუქცია არ დაემთხვევა ტენდერში წარმოდგენილ ნიმუშებს, მყიდველი გამყიდველს განუსაზღვრავს  ხარვეზის გამოსწორებისთვის  უმოკლეს ვადას. აღნიშნულის გამოსწორებას საკუთარი ხარჯებით უზრუნველყოფს გამყიდველი. ნასყიდობის საგნის შეცვლის ან ხარვეზის აღმოფხვრის ვადა არ უნდა აღემატებოდეს გამყიდველის მიერ აღნიშნულის შესახებ ინფორმაციის მიღებიდან 5 სამუშაო დღეს. აღნიშნული ვადის დარღვევის შემთხვევაში მყიდველი უფლებამოსილია დაარიცხოს გამყიდველს პირგასამტეხლო 1000 (ათასი) ლარი. ამასთან, თუ გამყიდველის მიერ ოფიციალურად დადასტურებულ იქნება, რომ ტენდერში წარმოდგენილი ნიმუშის იდენტური საქონლის მოწოდება ვერ ხერხდება იმ გარემოების გათვალისწინებით, რომ  საქონელი ამოღებულია ბაზრიდან (ამის შესახებ წერილობით უნდა ეცნობოს მყიდველს), აღნიშნული შემთხვევა არ ითვალისწინებს მყიდველის მხრიდან გამყიდველზე პირგასამტეხლოს დაკისრებას, თუმცა გამყიდველს დაევალება, რომ ასეთი ტიპის საქონელი იმავე ფასად ჩაანაცლოს იგივე, ან უკეთესი ხარისხით.
7. ანგარიშსწორება
7.1. ანგარიშსწორება გამყიდველთან განხორციელდება საქონლის მიწოდების შემდეგ,  გამყიდველის მიერ გამოწერილი შესაბამისი სასაქონლო ზედნადებებისა და მიღება-ჩაბარების აქტის საფუძველზე 5 (ხუთი) სამუშაო დღის ვადაში. ხელშეკრულებაში მითითებულ გამყიდველის საბანკო ანგარიშზე.
7.2. ანგარიშსწორება გამყიდველთან განხორციელდება ლარებში. 
7.3. იმ შემთხვევაში, თუკი მყიდველს გააჩნია რაიმე პრეტენზია მიწოდებული ნასყიდობის საგანთან დაკავშირებით, მაშინ გამყიდველისათვის ანაზღაურება განხორციელდება ნასყიდობის საგნის იმ რაოდენობიდან გამომდინარე, რომელიც მყიდველის მიერ მიღებულია, როგორც ნივთობრივად და უფლებრივად უნაკლო. ამასთან, თუკი გამყიდველის ხელშეკრულებიდან გამომდინარე, მყიდველისათვის გადასახდელი აქვს რაიმე თანხა, მყიდველი უფლებამოსილია, აღნიშნული თანხა გამოაკლოს გამყიდველისთვის გადასახდელ თანხას.

8. მხარეთა პასუხისმგებლობა
8.1. ხელშეკრულების მონაწილე მხარეები კისრულობენ ვალდებულებას აუნაზღაურონ მეორე მხარეს მის მიერ ხელშეკრულების შეუსრულებლობის ან არაჯეროვნად შესრულების შედეგად მიყენებული ზიანი, ხელშეკრულებითა და საქართველოს მოქმედი კანონმდებლობით განსაზღვრული წესით.
8.2. გამყიდველის მიერ ხელშეკრულების 4.1 პუნქტით გათვალისწინებული ვადის დარღვევის შემთხვევაში, მყიდველი უფლებამოსილია, დააკისროს გამყიდველს პირგასამტეხლო მიუწოდებული ნასყიდობის საგნის ღირებულების 1%-ის ოდენობით ყოველ ვადაგადაცილებულ დღეზე.
8.3. თუ გამყიდველი დაარღვევს 5.3.2 ქვეპუნქტის შესაბამისად განსაზღვრულ ვადას, აღნიშნული ვადის გასვლის შემდეგ მყიდველი უფლებამოსილია, ერთობლივად ან ცალცალკე განახორციელოს შემდეგი ქმედებები: არ მიიღოს ნასყიდობის საგანი, დააკისროს გამყიდველს პირგასამტეხლო - 1000 (ათასი) ლარის ოდენობით, მოითხოვოს წინასწარ გადახდილი თანხის ანაზღაურება (ასეთის არსებობის შემთხვევაში), ცალმხრივად შეწყვიტოს წინამდებარე ხელშეკრულება.
8.4. მხარეები თანხმდებიან, რომ თუ გამყიდველი, 4.1 პუნქტით დადგენილ ვადას გადააცილებს 10 (ათი) კალენდარული დღით,  მყიდველი უფლებამოსილია გამყიდველისათვის 3 კალენდარული დღით ადრე შეტყობინების შემდეგ, ცალმხრივად შეწყვიტოს ხელშეკრულება და 8.2 პუნქტის შესაბამისად დარიცხული პირგასამტეხლოს გარდა დააკისროს გამყიდველს ერთჯერადი პირგასამტეხლო 1000 (ათასი) ლარის ოდენობით. ამასთან მოითხოვოს წინასწარ გადახდილი თანხის ანაზღაურება (ასეთის არსებობის შემთხვევაში). თუ გამყიდველი წინასწარ გადახდილ თანხას არ დააბრუნებს მოთხოვნიდან 5 დღის ვადაში, მყიდველი უფლებამოსილია დააკისროს გამყიდველს პირგასამტეხლო წინასწარ გადახდილი თანხის 1%-ის ოდენობით ყოველვადაგადაცილებულ დღეზე.
8.5 ხელშეკრულებით გათვალისწინებული ნებისმიერი პირგასამტეხლოს დაკისრება წარმოადგენს მხარის უფლებას და არა ვალდებულებას.
9. ფორს-მაჟორი
9.1. მხარეები თავისუფლდებიან პასუხისმგებლობისაგან ხელშეკრულებით განსაზღვრული ვალდებულების შეუსრულებლობისათვის, თუ ეს გამოწვეულია დაუძლეველი ძალით („ფორს-მაჟორი“).
9.2. ამ მუხლის მიზნებისთვის „ფორს-მაჟორი“ ნიშნავს მხარეებისათვის გადაულახავ და მათი ნებისა და კონტროლისაგან დამოუკიდებელ გარემოებებს, რომლებიც არ არიან დაკავშირებული მხარეთა შეცდომებსა და დაუდევრობასთან და რომლებსაც გააჩნია წინასწარ გაუთალისწინებელი ხასიათი. ასეთ ფორს-მაჟორულ მდგომარეობად მიიჩნევა მხოლოდ ომი, სტიქიური მოვლენები, ეპიდემია, ემბარგოს დაწესება.
9.3. მხარე რომელიც ვერ ასრულებს ვალდებულებებს ფორს-მაჟორული გარემოებების გამო, ვალდებულია, აცნობოს ამის შესახებ მეორე მხარეს შესაბამისი გარემოების და დადგომისთანავე. სხვა შემთხვევაში, აღნიშნული მხარე არ თავისუფლდება პასუხისმგებლობისგან ვალდებულებების შეუსრულებლობისათვის.

10. სადავო საკითხების გადაწყვეტა
10.1. წინამდებარე ხელშეკრულებასთან დაკავშირებულ შესაძლო დავებს მხარეები მოაწესრიგებენ ურთიერთმოლაპარაკებების საფუძველზე. შეთანხმების მიუღწევლობის შემთხვევაში დავა განსახილველად გადაეცემა თბილისის საქალაქო სასამართლოს. 
10.2. პირობები რომლებიც არ რეგულირდება ამ ხელშეკრულებით რეგულირდება საქართველოს მოქმედი კანონმდებლობის შესაბამისად.
11. ხელშეკრულების მოქმედების ვადა და სხვა პირობები
11.1. ხელშეკრულება ძალაში შედის მხარეთა მიერ მისი ხელისმოწერის დღიდან და მოქმედებს  ერთი კალენდარული წლის ვადით. 
11.2. ცვლილებების ან/და დამატებების შეტანა წინამდებარე ხელშეკრულების პირობებში შესაძლებელია ორივე მხარის წერილობითი შეთანხმების საფუძველზე.
11.3. წინამდებარე ხელშეკრულების რომელიმე დებულების ბათილობა არ იწვევს მთლიანად ხელშეკრულების ბათილობას. ბათილი დებულების ნაცვლად გამოიყენება იმგვარი დებულება, რომლითაც უფრო ადვილად მიიღწევა ამ ხელშეკრულებით გათვალისწინებული მიზანი.
11.4. ხელშეკრულება შედგენილი და ხელმოწერილია ორ თანაბარი იურიდიული ძალის მქონე ეგზემპლარად, რომლებიც ინახება ხელშეკრულების მონაწილე მხარეებთან.

12. მხარეთა რეკვიზიტები

